
1 Vedtak budsjett 2019
1. Det kommunale skattøyret skal vere høgast lovlege sats for alle grupperingar, for 2020. Formueskatten vert

rekna etter høgaste sats. Naturressursskatt vert rekna  etter høgaste sats. 
 

2. Hjelmeland kommunestyre vedtek investeringsbudsjett for 2020, jf. tabell over investeringstiltak i rådmannens
utkast til budsjett, kap.12 s. 55 .med følgjande endringar:

Reduksjonar: 

Aktivitetspark pkt 28 kr. 300 000,- ,

Punkt 72 kommunal bustad kr. 150 000,-

Totalt kr. 450 000,-

 Auke i investeringar: 

Nytt pkt. Hjelmeland Naturlegvis kr. 1 000 000,- .

Nytt pkt. Gatelys Mælevegen kr. 2 000 000,-. 

Nytt pkt.  Brannbil i  Årdal 6 000 000,-  

Totalt: kr. 9 000 000,-   NB! Endringane er innarbeidd i budsjettet

3. Hjelmeland kommunestyre vedtek driftsbudsjett for 2020 slik det går fram av rådmannens utkast til budsjett.
Kap 5.1, "Budsjettskjema 1A» kap. 5.1.2 s.15 og «budsjettskjema 1B» kap. 5.1.3 s. 16 ., med følgjande
endringar: 

 Auke i inntekt/ innsparing:

Reduksjon budsjett barnehage uspesifisert 

Auke inntekt eigedomsskatt ved å fjerne botnfrådrag  dette skal dekka desse auka utgiftene:  

 Auke i  utgifter: 

Opprustning leikeplassar utanfor skule og barnehage  100 000   

Auke pott  Frivilligfondet 200 000   

Reduksjon inntekt barnehagegebyr kr. 200 000,- 

4. Rådmannen får fullmakt til å fordele netto budsjettramme i «Budsjettskjema 1B» på dei ulike KOSTRA-artane.

5.  Nettorammene er bindande for rådmannens disponering av budsjett.

6. I medhald av eigedomsskattelova §1 og § 3 skal følgjande utskrivningsalternativ nyttast for skatteåret 2020 :

Utskrivingsområde:  
Utskriving av eigedomsskatt i heile kommunen, etter lov om eigedomsskatt til kommunane (esktl) § 3,  1. ledd  

bokstav a . 

Promillesats: 
Den alminnelige skattesatsen for skattepliktige eigedomar er 7 promille, jfr esktl § 11, 1. ledd. Skattesatsane vert 
differensiert med heimel i esktl § 12 bokstav a. Skattesats for bustaddel i eigedomar med sjølvstendige
bustaddelar  og fritidsbustader, inkl. bustad- og fritidstomter får eigen sats på 2 promille for skatteåret 2020.
Eigedomsskattesats  for næringseigedomar inkl. næringstomter, oppdrettsanlegg og næringsdel ved blanda
bruk, samt energianlegg er   7 promille.

Overgangsregel til §§ 3 og 4:  
Kommunen vil frå 2020 i tillegg til utskriving etter § 3, 1 ledd bokstav a nytte overgangsregel for utskriving av
takst  på særskilte skattegrunnlag ( tidl. produksjonsutstyr for verk og bruk frå 2018 og
produksjonsinnstallasjonar på verk  og bruk som tener produksjonen). Takst for særskilt skattegrunnlag frå
skatteåret 2018 vert redusert med 2/7 for  skatteåret 2020. 

Botnfrådrag :   
For bustaddel av eigedomar (herunder fritidseigedomar) som fyller vilkår om sjølvstendige bustaddelar, gjeld eit 
botnfrådrag på 100 000 kroner som vert trekt frå i taktstgrunnlaget, jfr esktl § 11, 2. ledd.

Takstvedtekter :  
Takseringa er i samsvar med gjeldande vedtekter for eigedomsskatt, vedtekne i kommunestyret. 

Takstgrunnlag: 
Kommunestyret gjer vedtak om alminnelig taksering for utskriving av eigedomsskatt for skatteåret 2020.
Utskrivinga  er basert på Hjelmeland kommune sine nye retningslinjer for taksering etter lov om eigedomskatt.  
  
Fritak:    
I medhald av esktl § 7, bokstav a kan ein unnta eigedom eller bygg eigd av stiftelsar og institusjonar som tek
sikte på å gavna kommunen, fylket eller staten. Sakkunnig nemnd tilrår fritak til kulturbygg og anlegg som
idrettsanlegg, samfunnshus, bedehus, mv.  jfr.vedlagt liste med tilråding frå sakkunnig nemnd.  

I medhald av esktl § 7 bokstav b kan ein frita eigedom som har historisk verdi heilt eller delvis for eigedomsskatt. 
Sakkunnig nemnd tilrår at freda bygg og verneverdige bygg i klasse A og B (sefrak A og B) får fritak frå
eigedomsskatt, jfr vedlagt liste. 

Liste over lovhjemla fritak etter esktl §5 for 2020 vert oppjustert for endringar til og med 31.12.2019, vert vedtatt  
av sakkunnig nemnd for eigedomsskatt og vert utlagt som del av eigedomsskatteliste for 2020.

Betaling:   
Eiendomsskatten skal betalast i fire terminar; med forfall (20.04, 20.06, 20.10 og 20.12) i skatteåret.  
Fleksibel fakturering vert innført i 2020. Kundane kan som alternativ til 4 terminar velge å motta faktura for
kommunale avgifter for eigedomsskatt/vatn/avlaup i 1 termin med forfall 20.04 eller i 2 terminar med forfall 20.04
og   20.12. 

7.  Kommunale gebyr- og betalingssatsar vert vedtekne i eiga sak, jf. sak 

8.  Ordførargodtgjersla for året 2020 vert tilsvarande 100% stilling, og vert sett til 90% av godtgjersle for

stortingsrepresentant per 1. mai 2019, avrunda til kr. 889.200. Andre godtgjersler til folkevalde tek utgangspunkt i
ordførargodtgjersla i samsvar med vedteke reglement for godtgjersle til folkevalde, jf. sak 081/19 

9. Det vert teke atterhald om endringar for årsbudsjettet dersom premissane i endeleg statsbudsjett gjer dette   
naudsynt. 

11. Rådmannen skal vurdera alle stillingar som vert ledige i løpet av året for å sjå om dei treng å erstattast. 

10.  Kommunestyret forventar at rådmannen legg fram månadleg oversikt over utviklinga i
kommuneøkonomien    samanlikna med budsjett med forslag til budsjettjusteringer gjennom heile året, og at
rådmannen legg fram for    kommunestyret tertialrapport (per 30. april og 31. august).  

Verbalpunkt: 
12.  KLIMAPLAN Noreg har underteikna Parisavtalen, og Noreg sine mål og forpliktingar er nedfelde i
klimaloven. Den   seier at Noreg innan 2030 skal redusera sine utslepp av klimagassar med minst 40% (frå
referansenivå i 1990). Den seier og at Noreg i 2050 skal vera eit lavutsleppsamfunn som har redusert sitt utslepp
av klimagassar med 80  -95%. Det hastar difor med at Hjelmeland skal utarbeida ein klimaplan. Planen skal vera
eit overordna styringsdokument som skal visa korleis Hjelmeland kan nå måla i klimalova og ta del i den grøne
omstillinga. Planen skal   inneholda konkrete mål, prioriterte tiltak, tidsrammer, handlingsplan og finansiering av
tiltaka. Planen skal synleggjera utslepp og aktuelle tiltak for utsleppsreduksjon for både kommunen sjølv,
bedrifter og private hushaldningar. 
  
13. BUSETJING AV FLYKTNINGAR Hjelmeland kommune tek kontakt med IMDi rett over nyttår og ber om å få
busetje   flyktningar i 2020. Vi har busett flyktningar i 18 år samanhengande, og bygd opp eit apparat til dette,
både når det gjeld kompetanse og husvære. Det vil vere dumt å avvikle dette no, når ein ikkje veit korleis
behovet vil vere framover. Samstundes er Hjelmeland ei god kommune å bu i, og vi har plass for fleire. 

14.  DEKKING AV INTERNETT FOR LÅGINNTEKTSFAMILIER Utgifter til internettabonnement skal vurderast
som ei godkjent utgift utanfor norm ved utmåling av sosialstønad. Det inneber at faktiske utgifter til internett skal
dekkast i sosialstønad. Det inneber at faktiske utgifter til internett skal dekkast i tillegg til gjeldande
sosialhjelpssatsar på lik linje med straum og husleige. 

15.  FRITIDSTILBOD Frivilligsentralen får i oppgåve å samle ulike aktørar for å få til eit opplegg for barn og unge
på    Hjelmeland i etter skuletid. Dette for at dei som kjem med buss frå Årdal og Fister, eller som høyrer heime i
ei av dei andre bygdene i og utanom sentrum skal ha ein plass å opphalde seg denne tida. Må ha moglegheit til
å kunne gjere lekse. Det er ein føresetnad at ein får med seg frivillige lag og organisasjonar og ungdomsrådet i
dette arbeidet. Ein bør også forsøke å få med FAU/SU i planlegginga.  
   
16.  GRAVPLASSDRIFT Rådmannen utgreier moglegheitene for å slå saman vedlikehald og stell av gravplassar
med    teknisk drift. Dette er i utgangspunktet eit kommunalt ansvar, og vanleg i mange kommuner. Vi ynskjer ei
vurdering av økonomi, effektivisering og eventuelt moglegheiter for å auke opp vaktmeisterstaben i teknisk drift
ved ei slik løysing. Føresetnad at stell av gravplassar skal haldast på dagens nivå. 

17.  Vurdering av konsekvensar for barn og unge må vektleggast meir i kommunal saksførebuing.  

18.  Kommunane står foran store utfordringar i helse- og omsorgssektoren, og dette gjeld i høgaste grad også

Hjelmeland. Nedgang i folketal, ein stadig eldre befolkning og fleire og tyngre oppgåver til kommunane krev ein
målretta strategi i denne sektoren. Hjelmeland har ei rekkje flinke fagfolk, ei dyktig leiing og gode fasiliteter innan
helse og omsorg, men store utfordringar med rekruttering av kompetent arbeidskraft og høge driftsutgifter. Det  
bør difor i 2020 jobbast tett mellom folkevalde og administrasjon for å komma fram til ei organisering av drifta,   
med utgangspunkt i dagens hovudstruktur, som gjer oss rusta til å løysa utfordringane framover. Målet er at me  
kan nytta arbeidskraft, bygg og økonomiske ressursar på ein best mulig måte. Kommunestyret legg til grunn at
det i 1. halvår av 2020 vert halde eit temamøte, der kommunesjef helse/omsorg presenterer sektoren og
utfordringar framover. Føremålet er å avklara vidare handling både på administrativt og politisk nivå Hjelmeland
skal ha ein helse- og omsorgssektor som gir innbyggjarane gode tenester og er ein trygg, attraktiv arbeidsplass
innanfor kommunen sine økonomiske rammer. 

19.  FLEIRE MED Rådmannen set i gang eit prosjekt som har som mål å inkludera fleire i arbeidslivet. Mellom
anna skal   Hjelmeland bli ein «Heilt med»-kommune, som jobbar for å inkludera menneske med
utviklingshemming i det ordinære arbeidslivet. Ein skal òg legga til rette for at menneske med restarbeidsevne får
tilrettelagde arbeidsoppgåver som kan bidra til å skapa meir trivsel og attraktivitet i Hjelmeland. Prosjektet skal
drivast i samarbeid med Frivilligsentralen, Nav og råd for menneske med nedsett funksjonsevne. 
  
20.  SKULELUNSJ Rådmannen skal i samarbeid med Frivilligsentralen setja i gang eit prøveprosjekt med mål
om å tilby gratis skulelunsj på Hjelmeland ungdomsskule i skuleåret 2020/2021, éin eller fleire dagar i veka. I
drifta av prosjektet skal ein prøva å inkludera frivillige pensjonistar, menneske med nedsett funksjonsevne og
menneske med   restarbeidsevne som har behov for tilrettelagt arbeid. Samtidig skal ein forsøka å få i stand
avtalar med lokale næringsdrivande om å motta matvarer som elles ville blitt kasta grunna brekkasje eller kort
haldbarheit. 

21.  NATURBARNEHAGAR Rådmannen orienterer i løpet av første kvartal 2020 om kva som må til for å
oppretta naturbarnehage-avdelingar i Årdal, Fister og Hjelmeland barnehagar, slik at kommunestyret kan ta
stilling til dette i samband med behandlinga av tertialrapporten i juni 2020. 

22.  KLOKKARJORDET FISTER Hjelmeland kommune skiftar ut gatelysa og sett opp nye der desse er vekke i
Klokkarjordet. Dette er en liten kostnad, men likefullt viktig for dei som bur i Klokkarjordet. Midler til dette blir
prioritert   av bygg og anleggssektoren. 
  
23.  EIKEHAUGEN  Kva skjedde med Eikehaugen og videre utbygging her? Dette er eit felt kommunen eig
mykje av  arealet som er tenkt til tomter. Men desse ligg ikkje inne som ledige tomter på kommunens heimesider.
For å møta eventuell vekst i samband med Hjelmeland naturlegvis ber ein administrasjonen om kostnad for veg
og kva tomter som kan vera attraktive for nye unge innbyggjarar. Det er også private grunneigarar som vil ha litt
fortgang i dette prosjektet. 

24.  BRANNTRYGGLEIK Det vert sett på branntryggleiken i heile kommunen, med særskilt fokus på øyer og
utkantstrok som ikkje har eigen brannstasjon. Rådmannen legg fram ei sak i 2020, med eventuelle forslag til
tiltak der ein ser det er behov for betring.  

25.  BYGGTEKNISK RAPPORT Rådmannen bes komme tilbake med ein ny rapport basert på vurdering av den
kommunale bygningsmassens tilstand og vedlikeholdsbehovet. 

26.  KLIMAFOND I samband med årsoppgjeret for 2019 blir kr 1.000.000,- flytta frå disposisjonsfond 2.56 til eit

nytt  bunde drifts- og investeringsfond – Klimafondet. Fondet skal brukast til utarbeiding og realisering av
klimaplanen (vedtatt i eige verbalpunkt).  

27.  STRØYMING AV POLITISKE MØTE I samband med oppgradering av AV-utstyr i kommunestyresalen, skal
alle møte i kommunestyret og formannskapet strøymast og lagrast på kommunen sine strøymetenester.

2 Bakgrunn og føringar
Kommunelova § 44, 45 og 46 fortel kva ei økonomiplan og eit årsbudsjett i ein kommune skal innehalda.
Formannskapet har fått informasjon om budsjettet i ei foreløpig rammesak 53/18  om økonomiske rammer for
2019 og eit  temamøte om  budsjettet i formannskapet 2.10.2018.

Bakgrunn og grunnlag for arbeidet med budsjett 2020 er vedteke budsjett for 2019, med konsekvensjusteringar
og vedtekne budsjettendringar. Vedteken økonomiplan 2019 – 2022 og kommuneopplegget i statsbudsjett for
2020.  Formannskapet har gitt føringar på at utkast til budsjett skal baserast på rammebudsjettering for dei ulike
tenesteområda.

2.1 Eigedomsskatt og kraftskatt
I statsbudsjettet er det føreslått ei endring som kan få store konsekvensar for Hjelmeland kommune. I årets
budsjett er det tatt høgd for konsekvensane i Hjelmeland.  Per dato har kraftskatteutvalet levert ei tilråding som
kan få svært store konsekvensar for Hjelmeland kommune.  Opp mot 38 millionar kroner i tapte inntekter på
kraftverka vår er konsekvensen om utvalet si innstilling  vert gjennomført. Dette er nok lite truleg, men innstillinga
kan føre til endringar i kraftskatteregimet som kan ramma oss. Hjelmeland kommune er totalt avhengig av
kraftinntekter for å halda tenestetilbodet på nivå med i dag.

2.2 Statsbudsjettet for 2020

2.2.1 Satsingsområde i statsbudsjettet

Statsbudsjettet for 2020 vart lagt fram den 7. oktober 2019. Følgjande område er vektlagt i budsjettet: •
Berekraftig velferdssamfunn • Offensiv klimapolitikk • Sosial bærekraft og moglegheiter for alle • Tryggleik. 
Statsbudsjettet har ulike «kommunale» hovudprioriteringar for dei ulike departementa:

Kunnskapsdepartementet 
Vil sikra tidleg innsats i skule og barnehage. Ved  bemanningsnorm, og ved kompetanseheving. To-åringar frå
familiar med låg inntekt vert inkludert i ordninga med gratis kjernetid (Starta hausten 2019).  Frå 2020  føreslår
ein å redusera foreldrebetalinga i SFO på 1. og 2. årstrinn. Regjeringa vil også sikra gratis SFO til elevar på 5.-7.
trinn som har særlege behov.  Det er føreslått at 250 mill. til læremidlar. Kompetanseutvikling er eit stort
satsingsområde. 1,5 mrd er sett av til kompetanseutvikling for lærarar og skuleleiarar.

Kommunal- og moderniseringsdepartementet 
Prioriteringar: – levande lokaldemokrati – ein enklare kvardag for folk flest –  trygge og gode  løysingar for å bu
og trivast. Regjeringa ynskjer å sikra kommunane sin økonomi og det er anslått ein vekst i frie inntekter til
kommunane med kroner 1,3 milliardar. Departementet  foreslår 700 mill.  til nye satsingar på IT– og
digitalisering.  Tilskott til utbygging av breiband vert auka med 50 mill.

Helse og omsorgsdepartementet  
Prioriteringar: Behandla fleire pasientar i sjukehusa. Betre kapasitet og auka kvalitet i omsorgstenesta. Bl.a. 

tilskott til eigne kjøkkenløysingar for lokal produksjon av mat. Arbeidet på rusfeltet  fortsett med ei eiga
opptrappingsplan. Arbeidet med e.helse med fleire nye løysingar vil bli vektlagt.

Barne- og likestillingsdepartementet 
Departementet vil fortsette arbeidet mot vald  og overgrep, og innsats for barn i familiar med vedvarande låge
inntekter. Det vil og bli satsa på institusjonsløft i det lokale barnevernet. Det vil bli gjort forsøk med frtitidskort.   
  
Kulturdepartementet 
Regjeringa vektlegger gode støtteordningar for frivillig sektor.  Meirverdikompensasjonen vil auka med kroner
134 millionar . (Frå 1,6 milliardar) 

Samferdsledepartementet  
For Hjelmeland vil satsing på tidleg introduksjon av 5G mobilt breiband vera av interesse. Fokus på bruk av låg–
og nullutslippsløysingar i skipsfarten, og når det gjeld næringstransport. Her er det auka i midlar til forsking
innafor området.

Landbruksdepartementet  
Prioriteringar: Kompensjonsordningar for pelsdyroppdrettarar, forsking på klimatilpassa og lønsam 
matproduksjon. 
 

2.2.2 Statsbudsjettet, tal for Hjelmeland

Innbyggjartilskot 
Forslaget i Statsbudsjettet er eit innbyggjartilskot til Hjelmeland kommune på  kroner 100 mill.  Skjønnsmidlar
over statsbudsjettet er føreslått til kroner 1 mill. (Legevakt.) 
  
Skatt 
Skatteanslaget er sett til kroner 96,5 mill. Dette er i tråd med finansdepartementets anslag for Hjelmeland.    
Frie disponible inntekter for Hjelmeland kommune; kroner 245 millionar kroner.

3 Mål for drifta

3.1 Kommunalt plansystem
  

3.2 Hjelmeland kommune, organisasjon

3.2.1 Politisk organisasjon

Kommunestyret, er ansvarleg for drifta av kommunen.

Formannskapet, er kommunestyret sitt arbeidsutval, men har delegert rett til å avgjera i nokre saker.
Formannskapet er planutval og økonomiutval.

Forvaltningsutval, arbeider med plan- og forvaltning og er arbeidsutval for kommunestyret i slike saker.

Administrasjonsutval, politisk valde medlemmar saman med eit utval tillitsvalde. Dei  handsamar saker som
vedkjem kommunen sine medarbeidarar, slik som t.d. heiltidskultur, arbeidsgivarstrategi, rekrutteringstiltak. 

Ordføraren, har ansvar for møteinnkalling og møteleiing. Kommunestyret kan delegere saker til ordførar. Er
kommunen sitt fremste ombod for innbyggjarane. Kan få delegert oppgåver av kommunestyret.

Varaordførar er ordføraren sin stadfortredar.

3.2.2 Administrativ organisasjon, organisasjonskart

 

3.2.3 Endringar i organisasjonen

I 2018 blei stillinga assisterande rådmann organisert bort. Per dato er den administrative organiseringa slik at dei
einingane som sokner under kommunalsjefane rapporterer direkte til dei. Resterande rapporterer til rådmannen.
Når det gjeld IKT og kundesenter er per dato rådmannen personalansvarleg for alle medarbeidarar.  Bibliotek
rapporterer til kultursjef.

3.3 Visjon mål og prioriteringar
Vedteken KOMMUNEPLAN 2019 – 2031 har visjonen: 

 

 

 

Visjonen er grunnlag for plan, utvikling og tenesteyting. Visjonen gjev uttrykk for eit ynskje om positivt samspel
mellom kommunen sine tilsette, innbyggjarane og naturen rundt oss. Ein vil signalisere at ein ynskjer å bruke
natur og naturressursar til helse, rekreasjon og friluftsføremål. Visjonen seier noko om  satsing på næring som i
stor grad er bygd opp rundt bruk av dei gode naturressursane kommunen har. Visjonen skal vise at Hjelmeland
skal vere eit naturleg val for å bu, arbeide, bu i fritida, besøkje, drive rekreasjon og oppleva naturen.

13/71



3.3.1 Overordna mål i kommuneplanen

I KST sak 14/19 og 44/19 vart kommuneplanen vedtatt.

Hovudmål:  
Jobb og attraktivitet. Å leggja til rette for vekst i folketalet gjennom satsing på arbeidsplassar og attraktive
lokalsamfunn.

Dette målet ynskjer me å nå ved å arbeide med følgjande grunnleggande rammer for utvikling: 

Samferdsle med særleg fokus på Ryfast

Økonomi 

ROS/ beredskap

Barnekonvensjon og folkehelse

Næringsliv og ressursar

Klimaomstilling/ grønt skifte

  
Satsingsområde i kommuneplanen er: 
Vidareutvikle «trekantsamarbeidet» offentleg, privat og  frivillig sektor for å skape ein basis for felles
lokalsamfunns-   utvikling med vekst i folketalet.

Næringsutvikling med basis i eksisterande næringar, der reiseliv vert særleg vektlagt.

Lokalsamfunnsutvikling på ein slik måte at det er mogleg å byggja og bu i bygdene for alle generasjonar,
samstundes med særleg satsing på tettstadsutvikling.

Lokal handel 
For å få til utvikling av tettstader er mulegheit til å handla lokalt viktig. I Hjelmeland er me så heldige at me har
lokale butikkar i mange bygder.  I tråd med kommuneplanen har me no avtalar med mange lokale butikkar når
det gjeld kjøp til våre skular og barnehagar. Avtalane er gjort etter  konkurranser i tråd med regelverk for
offentlege innkjøp.

Dei grunnleggande rammene for utvikling som er definert i kommuneplanen er anten fokusområde som
kommunestyre har valt sjølvstendig, eller for å koma føringar frå sentrale myndigheiter i møte.  
Det er svært viktig for Hjelmeland å halda folketalet på dagens nivå, eller aller helst auke folketalet. Det er
mange tilhøve som er viktig for at unge menneske skal velja å busette seg i kommunen. God tilbod innafor
barnhage og skule er svært viktig. Forskning viser og at kulturtilbod og møteplassar er viktige. Rådmannen
ynskjer difor å halda på skolestrukturen og ha barnehagar der folk bur. Særleg er dette viktig no når Ryfast
opnar. Gode buområde med aktive bygder vil være ei viktig satsing i perioden. I dette næringsutvikling er viktig
slik at ein kan bu og arbeida i kommunen. 
 

3.3.2 Ryfast

Opninga av ferjefri veg til Stavanger og Nord– Jæren vil være svært viktig for Ryfylke. Me vil være nærare
Stavanger sentrum enn mange av innbyggarane i den nye bykommunen. Vegen er viktig for at Hjelmeland

kommune kan nå måla i kommuneplana.  

 

3.3.3 Hjelmeland med Ryfast

Kommunestyret har vedtatt å etablera prosjektet Hjelmeland med Ryfast.  Målet med prosjektet er å sikre
aktivitet i tråd med satsingane i kommuneplanen. Slik kan kanskje eit betre namn på prosjektet vera «Hjelmeland
naturlegvis». Prosjektet skal gå over to år frå og med november 2019. Prosjektets mål er fleire i Hjelmeland.
Dette skal skje gjennom auka marknadsføring av våre fortrinn, for å få dette til er det viktig at vi får til ei breiare
innbyggarinvolvering  slik me fekk til i samband med arbeidet med kommuneplanen.  
 

3.3.4 Særlege utviklingsområde i budsjettperioden

3.3.4.1 Vågen 360 
«Vågastovå» har eit potensiale som rådmannen ynskjer å utvikla. I budsjettet for 2019 ville me tilretteleggja for
«meirope» bibliotek.  Dette arbeidet er godt i gang og blir avslutta i 2020. Vidare arbeid med Vågen 360
prosjektet og samarbeid med frivillige vil være viktig for å få til fleire uformelle møteplassar i eit attraktivt sentrum.
Eit eksempel på slike tiltak er frivillig kafe kvar onsdag.  

3.3.4.2. Næringsarbeid  
Me har no ei stilling som er knytt til næringarbeid. Pågangen
syner at det har vore eit rett grep som vil fortsetta.  Arbeid med
strategisk næringsplan er ikkje gjort. Me ser per dato at det me
har trong om er ein konkret strategi for næringsarbeidet i
kommunen. Denne strategien vil bli utforma i løpet av 2020.
Strategien skal bygge på «Greater Stavanger» sin strategiske
næringsplan.

3.3.4.3 Frivillig arbeid  
Vedteken kommuneplan fokuserer på frivillig arbeid.  Det er utarbeida ein såkalla «frivillig politikk» ,
gjennomføring av denne må gjerast innafor gjeldande rammer og bemanning.

Frivillig arbeid vil være eit viktig supplement til det kommunale tenestetilbodet. På nokre område er det dei
frivillige som står for mykje av tilbodet. Dette gjeld mellom anna tilbodet innan  idrett og friluftsliv.

3.3.4.4  Beredskap  
2019 har vist at me  er sårbare. Me bruker og store ressursar på beredskap ved store nedbørsmengder.  Fleire
brannar i det siste viser og at vi er sårbare. Me har no inngått avtale med Rogaland Brann og redning om
førebyggande arbeid, og feiing.  Me har så langt ikkje blitt invitert formelt inn i samarbeidet.  Det er lagt inn midlar
til noko utstyr når det gjeld brann og materiell til bruk ved flom.

Rådmannen kjem tilbake med sak om beredskap i løpet av våren, dette fordi beredskapsplanen skal rullerast.  
Me ber no einingane rapportera på tiltak innan beredskap, og brannførebygging. Det er intensivert opplæring i 1.
hjelp.

Beredskapsråd 
I 2020 foreslår rådmannen at det etableras eit beredskapsråd. Dette rådet skal ha deltakarar frå alle aktuelle
samarbeidspartar i kommunen og regionale etatar som det er naturleg å samarbeida med.  

3.3.3.5 Effektivisera, digitalisera  
Hjelmeland kommune har oppretta stilling innan digitalisering i 70%. Dette har ført til auka fokus og nye tiltak.
Digital teknologi eller «smart teknologi» er svært viktig i offentlig verksemd.  Rådmannen ynskjer å fortsetta
arbeidet med velferdsteknologi kor me nå er med i eit prosjekt leia av Sola kommune og for vår del i tett
samarbeid med Strand. I tillegg arbeider me no i RITS med å gjera organisasjonen betre rusta til å arbeide med
digitalisering. Målet er å nytte gjeldande ressursar, men stillinga som leiar av RITS vert foreslått oppjustert til
100% stilling.

Digitalisering er eit område kor Hjelmeland har satsa og vil satsa i framtida. Hjelmeland er med i fleire større
prosjekter når det gjeld digitalisering. På vegne av RITS kommunane har  me plass både i styringsgruppa og
arbeidsgruppa i DIGI Rogaland som er leia av Stavanger. Vi legg Digi Rogaland sin digitaliseringsstrategi til
grunn for vårt arbeid lokalt og i RITS:  Konkret vil me fortsetta arbeidet med auka bruk av digitale hjelpemiddel.
System for, utlån av bøker, sentralbord og deler av informasjonstilbodet vil bli vidareutvikla.  Dei fleste som
henvender seg til kommunen vil oppleva ein digital førstekontakt. Me nærmar oss kommune 24/7.

I Helse og omsorg er det planlagt eit arbeid for å effektivisera med samordning av tenester og funksjonar, i første
rekke mellom omsorgssentra når det gjeld ressursstyring. Vi vil følgja med på prosjektet DIGI—helsestasjon . Det
er skaffa programvare for turnus og ressursstyring i helse og omsorg.

Vidare er det gjort eit stort arbeid med digitaliseringa av skjema som innbyggarane og medarbeidarar kan nytta.
Me har starta opp med eit lågterskeltilbod om opplæring til dei som treng det. Dette er eit samarbeid mellom
aktuelle næringsdrivande, frivillige og kommunen. Prosjektet er Hjelmeland si satsing i prosjektet Samarbeid om
digital kompetanse.

«Digitalisering» I skulen vil er svært viktig framover. Alle elevar har no fått eige læringsbrett, Ipad. I 2020 vil me
fortsetta kompetanseheving og pedagogisk utviklingsarbeid. 
Den digitale utviklinga krev ressursar, det er lagt inn midlar til auka drift når det gjeld IT og satsing på digitale
løysingar. 

Effektivisera  
Leiarutviklingsprogrammet som vi har gjennomført saman med KS– konsulent er no avslutta.

Dette gjer at me kan starta eit meir målretta arbeid med effektivisering. Effektivisering er og vil være tema  i
råmannen si leiargruppe kvar veke.  I 2020 vil dette gjelde alle leiarmøte i kommunen. Me har som mål å få på
plass pilotar som arbeider med målretta effektivisering. Imidlertid vil rådmannen advara mot å tru at me kan
effektivisera drifta slik at me ikkje treng folk. Det er snakk om å forbetra kvalitet og gjera oppgåver pålagt av
sentral mynde og kommunestyret utan å tilsetta fleire medarbeidarar.

4 Økonomi og trendar

4.1 Utvikling i folketalet
Diagramma syner at det antas at folketalet vil gå noko ned for kvart år framover. Hjelmeland hadde ein liten
oppgang i 2017, men er pr oktober 2019 tilbake til om lag inngangstal til. Frå 01.01 2020 går om lag 75
innbyggjarar på Ombo over til Stavanger. Det utgjer ein del i høve til rammetilskot og skatt. Det er ei utfordring at
talet på   dei som er 26- 65 går nedover. Når me og samstundes ser at talet på dei som er 66 år og meir stig, så
er det heilt innlysande at det vil vera knappe resssursar til å takla eldrebølgja som kjem nærare for kvart år. Dei
som er arbeidsføre og betaler skatt av løna arbeid vert færre medan dei som betaler skatt av pensjonsytingar og
har meir trong for omsorgstenester stig.

I høve til desse prognosane kan det sjå ut som om Hjelmeland kommune bør vri meir ressursar over på omsorg.
Samstundes så vil det vera viktig å ha gode oppveksttilbod om me skal kunne få til auka busetting. Noko som
igjen vil løyse utfordringane med arbeidskraft innan helse og omsorg og kommunen sin økonomi. Som nemnd
tidlegare kan bruk av velferdsteknologi og andre digitale hjelpemiddel i tenestene, kunne løyse nokre av
utfordringane. Naudsynt reduksjon i talet på tilsette samstundes som nivå og kvalitet på tenestene framleis må
være av god kvalitet gjer at utfordringane til politiske og administratiive leiarar i kommunen vert store. I budsjettet
ser me ei dreining mot at me nyttar noko meire ressursar på omsorg, og reduserer noko i oppvekst.

4.1.1 Prognosar utvikling i innbyggartalet

4.1.2 Kommentarar til prognosane

Fallande grafar er i grunnen lette og tolke, men desse prognosane tek ikkje høgd for endringar i infrastruktur. Slik
har ein altså ikkje tatt høgd for at Ryfast-sambandet vil gjera ein forskjell med tanke på auka busetting. SSB driv
heller ikkje med trendforsking eller trendmålingar. Framskrivingane  frå SSB bygger på utviklinga i statistikkane
over tid.  Samstundes er det slik at Ryfast kan få ein positiv verknad på busettinga i Hjelmeland.

Også når det gjeld trendar så kan det sjå ut som om det kan gå litt meir Hjelmeland sin veg. Det er fleire som
ynskjer å bu meir desentralisert. Mange som har fritidsbustad i Hjelmeland nytter meir og meir av tida si her.
Dette  kan væra ein muligheit for Hjelmeland, no når reisetida til Stavanger og Nord– Jæren vert kraftig redusert.
Trendar og muligheiter er ikkje rekna inn i  Statistisk sentralbyrå sine framskrivingar.

Uansett syner framskrivinga at me vil få ein vekst når det gjeld eldre innbyggjarar. Det er eit faktum som
Hjelmeland kommune må bu seg på.  Årets budsjett syner ei dreining mot omsorg. Samtidig må me nytta
muligheitene til å  arbeide for å få ein vekst når det gjeld yngre innbyggjarar.

4.2 Utvikling i netto driftsresultat
 Netto driftsresultat er ein viktig faktor for å analysera kommunenes økonomi. Tidlegare har me nemnd at teknisk
be- rekningsutval gir råd om 1,7% netto driftsresultat. Kommunelova krev nå at kommunen skal ha eit mål om
netto driftsresultat. Som nevnt tidlegare så har rådmannen valgt å sjå på ein modell frå Telemarksforskning. 2020
blir eit unntaksår i høve til eit stort bidrag til Helgøy bru. Dette vil påføra eit negativt driftsresultat i 2020.

  
I 2020 vil rådmannen nytta tida til å analysera nye moglegheiter for å betra utsikten frå 2021. Tabellen syner kun
til og med 2022. Foreløpig vil 2023, siste året av ny periode, syna heilt likt 2022. Ei anna årsak til at det ikkje
legges opp til større driftsresultat i 2021 er at det er mange usikre kort i høve til overføring av Ombo til
Stavanger. Det er mange uavklarte saker kor Hjelmeland vurderer krav om kompensasjon. Vi håper dette vil bli
avklart i 2020. Det er også uavklarte saker i høve til andre offentlege etatar.

Om me i tillegg skal snu bruken av kraftfondet ser rådmannen at dette vert vanskelig utan ei markert auke i
inntekter. Slik rådmannen ser det må me gjennomføra relativt store reduksjonar på kostnadssida for å unngå
bruk av kraftfondet i drifta.Det er fleire endringar i grunnlaget for eigedomsskatt. Me har tidlegare foretatt ei
justring i høve til verk og bruk og produksjonsutstyr, no må vi og trekkje frå 30% av grunnlaget som blir nytta til
bustad og fritid.

Hjelmeland gjennomfører no ny hovudtaksering, me veit ikkje korleis resulatet av denne takseringa vil slå ut før i
mars 2020. Foreløpige estimat gir ein indikasjon på at nye takstar og reduksjonsfaktor på 30% vil jemne ut
kvarandre, difor gjer me ikkje endringar i eigedomsskatten nå, men kjem tilbake til dette i 1.tertial.  Den endringa
som er foretatt er ei auke i overføringar frå Suldal til Hjelmeland i høve til Suldalsavtalen.

21/71



 

22/71



5 Budsjett og rammer for 2020-2023

5.1 Hovedoversikt drift

 

5.1.1 Inntekter og utgifter. Budsjetttskjema 1a

5.1.2 Rammer per ansvar. Budsjettskjema 1b

Tala er eksklusive fond, fondsbruk ligg i skjema 1a.

5.1.3 Budsjett per hovudområde

5.1.4 Bevillingsoversikt

 

5.1.5 Driftsoversikt hovudpostar

5.1.6 Endringar i sentrale kostraområde

Nedanfor er det ei oversikt som synar endringar frå budsjett 2019 til budsjett 2021 i sentrale
kostraområde. Oversikta seiar noko om prioriteringar framover .

5.1.7 Oversikt hovudpostar /syner kva som må dekkast inn)

6 VAR

6.1 Forventa utvikling i VAR kostnadar

 

6.2 Grunnlag for VAR-gebyrer

7 Nye tiltak som er med i budsjettet

7.1 Nye tiltak

7.1.1 Stabar

Eining Tiltak Kr

IKT Ny rekrutteringsmodul 17 000

IKT
Portal nye system: Booking, MinSide,
universell utforming

77 000

IKT
Økonomi: Rapportsystemer, robotar,
Likningsoppgåve via SvarUt

123 000

IKT
Helse og omsorg: Digital vaktbok, Digi kontakt
heimeteneste

68 600

7.1.2 Oppvekst

Eining Tiltak Kr

Årdal skule
Auka bemanning iht vedtak i 2019. Lagt
inn for våren 2020.

270 000

Vidareføring til hausten vurderes ved 1.
tertial.

Årdal skule Overført frå Helse og omsorg 218 000

7.1.3 Helse

Eining Tiltak Kr

ÅOS
Ressurskrevjande
brukarar

1 355 000

Eining Tiltak Kr

Helse
InfoDoc, skyløsning,
digitalt

80 430

7.1.4 Bygg og anlegg

Eining Tiltak Kr

Bygg og anlegg
Auke i stilling for å ta oppdrag med
praktisk bistand

487 000

Reduksjon i helse

7.1.5 Vatn og avlaup

Eining Tiltak Kr

IVAR IKS
Kostnadsfordeling produksjon og distribusjon
av vatn

164 000

IVAR IKS Avlaupsrensing 26 000

IVAR IKS
Generell lønnsvekst og auka timetal for meir
reell kostnadsføring

290 000

7.2 Kutt eller ekstra inntening

7.2.1 Skatt og finans

Tiltak Kr

Nye berekningar syner ei auke m.a. når det gjeld
avtale med Suldal

-2 500 000

7.2.2 Rådmannen

Tiltak Kr

Vakanser,
permisjonar

450 000

7.2.3 Oppvekst

Tiltak Kr

Færre elevar i vaksenopplæring 600 000

Naudsynte innsparingar i oppvekst, intro og
vaksenopplæring

718 000

7.3 Ønska tiltak som rådmannen ikkje finn rom for å imøtekoma
Einingane må finna rom til tiltaka innafor eige budsjett, eventuelt at ein kan finna rom innafor tenesteområda sine
samla budsjetter.

Eining Tiltak Kr

Årdal skule
Trong om auka ressurs til elevar i tråd med
tilrådingar frå PPT og helse

490 000

Oppvekst
Dekning for å få dekka heile kostnaden til
leirskule

62 000

Fister og Jøsenfjorden
barnehagar

Lønn til vikar, som dei andre barnehagane 40 000

Årdal barnehage Tiltak i tråd med anbefalingar frå helse og PPT 577 000

Hjelmeland skule Spesialtiltak før og etter skuletid 231 000

Barn og unges kommunestyre Sjå orienteringssak

Bustadkoordinator: 
 Frå 2020 er tre  ordningar som tidlegare  har vore finansiert via Husbanken no  finansiert som del av
rammetilskottet. Det gjeld tilpassningstilskottet, etableringstilskottet og tilskott til utredning og prosjektering. 
Rådmannen har ikkje funne plass til å setta av  midlar til desse prosjekta. Det er ikkje krav om at kommunen skal
ha slik  ordninga, det er tilrådt og det er midlar i rammetilskottet.

Helse: 
Frå 2020 er det  lovbestemt at alle komunar skal ha kommunepsykolog. Det er ikkje bestemt noko om
stillingsstorleik. Rådmannen finn ikkje å kunne tilsetta nokon personar i ei slik stilling i 2020. Me ser og at det vil
være utfordrande å rekruttere personell til ei slik stilling. Rådmannen vil arbeide for å få på plass ei ordning frå
2021. 

I tillegg er det ønskjeleg med tiltak som er å sjå på som driftstiltak. Dette er tiltak som einingane evt. teknisk må
sjå på:

Eining Tiltak

Årdal skule Nye gardiner i gymsalen

Fister skule Ny solskjerming

Kulturskulen Nytt piano på Årdal skule, nytt flygel i Spinneriet

Jøsenfjorden barnehage Solskjerming. Nytt stellerom.

Hjelmeland barnehage Toddlertoppen Nytt stellerom og vidare arbeid med uteområda

Hjelmeland skule
Oppussing av klasserom og arbeidsrom som tilfredstiller aml med
forskrifter til lærarane ved skulen

Kyrkjeleg fellesråd Ynskje om auka driftstilskott og eit investeringstilskott på kr 300 000

Barn og unges kommunestyre Meir lokal frukt

8 Fond, avsetning og bruk
Bundne fond er hovudsakleg øyremerka midlar som blir avsett til det respektive føremålet og blir løfta inn i
driftsrekneskapen når prosjekta skal finansierast / gjerast opp. Desse vert det sjeldan budsjettert bruk på. 
Kraftfondet er på mange måtar eit bunde fond. Føringane for bruk av fondet  er bestemt i konsesjonsvilkåra for
kraftverka. Dei skal gå til tilrettelegging for næringsverksemd.

Disposisjonsfond er  fond som ikkje er bundne. Dette kan nyttast til andre føremål. Avsetning er stort sett 
positive driftsresultat.

Omsorgssentra har kvart sitt øyremerka fond som dei kan bruka til bestemte vedatte føremål.

Vatn- og avlaupssektoren har  adskilte sjølvkostfond som skal nyttast i høve til reglement.

Feiefond, ska nyttast til feiing og førbygging.

8.1 Avsetning fond

 

8.2 Bruk av fond

 Målet er å redusera bruk av kraftfondet. Kommuneplanen har eit mål om at frå 2020 så skal halvparten av årleg
avsetjing øyremerkast næring.  For å klara dette må det endrast på den nåverande storleiken på bruken
av/saldering av kraftfondet i drifta.  I 2019 vart det nytta midlar til retaksering.

For 2020 vil kommunen sin del til  Helgøy bru bli tatt frå kraftfond. Det er og vedtak på å nytta fondsmidlar til
prosjektet Hjelmeland Naturlegvis. Dette er ikkje lagt inni budsjettet , då det vert  vurdert å nytta nye utbetalingar
frå Havbruksfondet til dette. Eventuelle utbetalingar frå fondet er ikkje budsjettert til anna.  

9 Lån og gjeldsgrad

9.1 Gjeldsgrad
Gjeldsgrad i 2019 vart brutto på 99% av driftsinntekter, netto på 81%.

Om kommunsetyret følger rådmannens innstilling vil ein i perioden 2020 til 2023 sjå at gjeldsgraden auker. Dette
er om ein vel å gjera noko med ungdomsskulen og skuleområdet på Hjelmeland. 

Når det gjeld husbanken så har Hjelmeland i fleire år tatt opp lån i Husbanken på om lag kr 5 mill, rådmannen
legger opp til eit vidare årleg låne- opptak hos Husbanken til startlån på kr 5 mill pr år i neste periode. Me har
framleis eit lågt rentenivå. Det er bevegelse i rentenivået no, me estimerer med ei moderat auke i
rentekostnadar. Rentekostnadar for neste periode er basert på estimat frå kommunalbanken sin finansportal.

Eit historisk meir normalt rentenivå (minst det dobbelte av dagens nivå) vil skape ein trussel for kommunens
ansvar for tenesteytinga. Det er lite sannsynleg at man vil kome dit i løpet av dei neste fire åra.  Det vil allikevel
vera naudsynt at rådmannen tilrår kommunestyret å prioritera nye investeringsprosjekt, og også vurdere om ein
skal utsetje eller avvikle vedtekne prosjekt for å redusere risiko og sårbarheit. Gjeldsgraden ( lånegjeld som del
av driftsinntekter) er eit uttrykk for belastninga knytt til det å betale renter og avdrag av løypande inntekter.

Rådmannen har valt å framstille gjeldsgraden med netto- og bruttotall. Brutto gjeldsgrad er total lånegjeld. Netto
gjelds-grad er korrigert for formidlingslån og renteberande eigedelar (hovudsakleg Lyse og RYMI). Målet i
kommuneplana er gjeldsgrad på 60% netto. Utviklinga vil sjøvsagt vera avhengig av brutto driftsinntekter i
perioden. Langsiktig mål for gjeldsgraden må etter rådmannens syn i første omgang vere å kome under 80% i
brutto gjeldsgrad og 60% for netto.  På tross av dette vel altså rådmannen å legga inn  auka låneopptak i
perioden. Dette fordi det er svært viktig å ha gode og hensiktsmessige skulebygg. Det er og naudsynt med
investeringar for å sikre ei naudsynt næringsutvikling i kommunen.  NB! Eventuelle utbetalingar frå
havbruksfondet er ikkje teke med i vurderingane. Heller ikkje eit eventuelt sal av vass– og avlaupsinfrastruktur.
Gjeldsgraden vil i år 2022 bli 98% brutto og 78% netto.

9.2 Låneopptak i perioden

10 Nøkkeltal frå Kostra
Ofte kan det være gode grunnar for å samanlikna seg med andre når det gjeld bruk av fellesskapet sine midlar. I
kostragruppe tre er me likna saman med eit gjennomsnitt av kommunar som liknar på oss. Mindre kommunar
som ligg i desentraliserte område. Når ein samanliknar er det ikkje slik at kommunane er heilt like. Det kan t.d.
være store forskjellar når det gjeld skulestruktur , struktur på omsorgstenestene og i kva grad kommunane
samarbeider med andre kommunar.

10.1 Nøkkeltal Plan, forvaltning, landbruk, næring

10.2 Nøkkeltal Bygg- og anlegg

 

10.3 Nøkkeltal Helse og omsorg

10.4 Nøkkeltal Kultur og kulturskule

10.5 Nøkkeltal Oppvekst

11 Budsjettkommentarar frå einingane

11.1 Stabar

11.1.1 Politisk styring

Netto driftsramme: 3 961 000

Ansvarsområdet folkevalde/politisk nivå inneheld tenesteområda Politisk styring, Revisjon og kontrollutval,
eigedomsskattenemnder, råd for eldre, råd for menneske med nedsett funksjonsevne, ungdomsråd, barn og
unges kommunestyre, partistøtte/val, regionråd, og kostnader vedk. Hjelmelandsprisen.

Under politisk styring vert ført utgifter til politisk verksemd, løn/godtgjersler til ordførar og folkevalde elles, samt
andre driftskostnader til verksemda. Utgifter til kontrollutval og revisjon vert likevel ført på eige område.
Administrasjonen sine utgifter i samband med sekretariatsfunksjonar er ikkje inkludert – desse kostnadane vert
ført på administrasjonen slik at dette gir  ikkje  eit komplett bilete av ansvar 1001.

Her blir ført kostnadar til kjøp av revisjonstenester, til kontrollutvalssekretariat, og utgifter til sjølve kontrollutvalet
si verksemd (godtgjersler medlemmer, møtekostnadar, reise, kurs m.m.) Kontrollutvalet kjem kvart år med sitt
budsjettframlegg, som vert lagt inn i budsjettdokumentet uendra frå rådmannen si side. Skal det gjerast endring i
dette forslaget, er det kommunestyret sjølv som må gjere dette i følgje lov/regelverk.

Nivået  for møtegodtgjersler til folkevalde vert vidareført i 2020. Dette gjeld ikkje for ordførarar og andre
representantar med faste godtgjersler.  Kostnader til  møter i formannskap, AFU og administrasjonsutval på
dagtid er ikkje lagt inn i budsjettet. Det er vedtatt at møta i formannskap, AFU  og administrasjonsutval skal gå på
dagtid. Det er satt av 500 000,- til dette av havbruksfondet. Dette vil bli lagt inn i budsjettet 1. tertial. Då vil me ha
kontroll på kostnader for slike møte.

Partistøtte (p.t ca kr 60 000,- dersom nivået vert oppretthaldt) i 2020.  Midlar til barn og unges kommunestyre er
lagt inn  i  denne ramma. Dette gjeld og den disponible summen på 50 000,-  . Det same gjeld auka kostnader
med deling av rådet for eldre og personar med nedsett funksjonsevne.  Reglement for godtgjersler og satsar vil
bli fastsett i eiga sak til kommunestyret.

11.1.2 Rådmannen, arkiv, informasjon, digitalisering, SLT, jus, bustad, GDPR, Prosjektleiar

11.1.3 Kundesenter

11.1.4 Fagområdet lønn og personal

11.1.5 IKT

11.1.6 Økonomi

11.1.7 Plan og forvaltning

11.1.8 Bygg og anlegg

11.1.9 Kultur

11.2 Helse og omsorg

11.2.1 Helse og omsorg overordna

11.2.2 Helse

11.2.3 Årdal omsorgssenter

11.2.4 Hjelmeland omsorgssenter

11.2.5 NAV

11.2.6 Barnevernstenesta

12 Oppvekst

12.1 Oppvekst overordna

12.2 Kulturskulen

 

12.3 Vaksenopplæring

12.4 Årdal skule

12.5 Fister skule

12.6 Hjelmeland skule

65/71



 

12.7 Fister og Jøsenfjorden barnehagar

12.8 Hjelmeland barnehage

12.9 Årdal barnehage

13 Investeringar

13.1 Vedtatte investeringar 2020-2023
2. Felles IT-plattform RITS. Etter vedtak i IT– styret. Dette for å kunne nytta nye digitaliseringsløysingar. 

3. Denne investeringa gjeld  Hjelmeland kommune. AV-utstyr samt kamera og lydsystem i kommunestyresalen. 
Dette for betre kvaliteten på overføring av møte samt betre lyd i salen. 

4. Lokale plattformer som er naudynt for å ta i bruk digitale komponentar. 

5. Det er naudsynt med oppgradering av det administrative systemet i barnehagane. 

6. Scanning og digitalisering av arkiv vil gjere det lettare for innbyggjarar å søke i våre arkiver. 

9. Summen er overført frå 2019. Prosjektet er ikkje ferdig, men vil bli avslutta i løpet av våren. Meirope bibliotek
vil auke tilgjenge for innbyggjarar til biblioteket. 

10. Arbeidet på Skiftun vassverk er ikkje ferdigstilt. Prosjektet vert avslutta med midlar frå 2019. 

13. Rehabilitering av leidningsnett og kummar i tråd med plan. 

14. Rehabilitering av avlaupsnett i tråd med eigen plan. 

16. Årdal vassverk ferdigstilling av prosjektet med midlar frå 2019. 

17. Etablering av slamavskiljar på Fister.  

21. Vassmålarar, fortsette etableringa av vassmålarar. 

22. Ferdigstille arbeidet med Hjelmen høgdebasseng. 

23. Etablering av Hundsnes pumpestasjon. 

24. Gjennomføra hovudplan vatn. 

25. Gjennomføra hovudplan avløp.  

28. Bygg og anlegg gjennomfører ein plan for oppgradering av leikeplassar i skular og barnehagar. I tillegg er det
sett av midler til leikepark/ aktivitetspark i sentrum. Målet er å etablera nokre apparater som og kan nyttast av
vaksne. 

29. I 2019 starta me arbeidet for å legga til rette for besøkjande. Det er kjøpt publikumstoalett, betra skilting og
starta arbeid med utbetring av nokre turstiar. 

31. Punktet går ut. Sjå punkt ? 

33. Erfaringar frå dei seinare åra gjer at me vil skaffa ny skogbrannpumpe. Målet er  å sløkka  skogbrann i 
startfasen. 

34. Brannbilen i Årdal er for veteranbil å rekna. Bilen er ikkje godt egna til beredskap. Han er heller  ikkje sikker
for mannskapa. Me vil forsøka å kjøpe  ein brukt brannbil. 

36. Det er trong for nytt oppdatert utstyr til 1. hjelp i fleire av brannbilane. Brannvesenet er i fleire høve dei første
på åstaden for ulukker. 

37. Me har kjøpt ny brannbil på Skiftun, men det er trong om ein del utstyr til bilen. 

38. Klippeutstyret vert særleg brukt ved bilulukker, men og i andre samanhengar. 

40. Rammeløyver kommunale bygg, oppretting av feil ved Årdal skule i samband med tilsyn. 

41. Ventilasjon Hjelmeland omsorgssenter sluttføring av prosjektet. 

45. Prosjektering av trafikkløysing i Vågen. Evt ny bru for å klargjera bygging nord for Vågen.  

46. Investeringsramme veg i tråd med eigen plan. 

47. Vegen ved Hortane må utbetrast. Me har konsulentrapport med kostnadsestimat på budsjettbeløp. 

48. Vegen ved  Dalane treng oppgradering. Det er lagt inn midlar til første del av prosjektet. 

50. Vegen inn  til gravplassen er gruslagt. Dette fører til problem med utgliding ved nedbør. Må utbetrast. 

51. Det er gjennomført noko asfaltering på Svadbergvegen,. Resten av vegen må rettast opp og asfalterast. 

52. Vegen opp til Hagalid er i dårleg forfatning. Med tanbke på trafikkmengda som er aukande er det berre eit
tidsspørsmål før noko må gjerast. Skomakarnibbå er eit populært turmål, men vegen opp er dårleg. Avklaring
rundt vidare satsing på veg til «Nibbå» frå kommunen si side er grunnen til at utbetringane er utsatt 2021. 

55. Omlegging av VA på Sande er i tråd med kommunestyrevedtak. 

56. Omlegging av VA Årdalstunet er i tråd med kommunestyrevedtak. 

57. Det er stort behov for ny industrikai i Årdal. Det er særleg etablering av Årdal aqua som vil krevja ei kai, men
og BMI (Monier) vil kunna ha trong om slik kai av og til. Det er sett av midlar til å gå inn i eit spleiselag for
etablere kaia i 2021. 

59. Adgangskontroll me ynskjer å gjennomføra ny skallsikring i heile kommunen. Sikkeheita er ikkje god nok  per
dato.

